
Konflikti i interesit dhe veprat penale né
fushén e prokurimeve publike

__ Phd (cand.) Fjorida Ballauri (Kallco)

Abstrakt

Konflikti i interesit né prokurimet publike éshté njé nga temat mé té diskutuara jo vetém
né jetén publike té vendit toné. Nga ky fenomen jané té rrezikuara né ¢do kohé fondet
publike, pasuria shtetérore, shérbimi per publikun etj., ndérsa shtetit i lind detyrimi té
ngrejé instrumentet e dubur ligjoré pér té parandaluar rastet e pérfitimeve té paligjshme
dhe abuzimit té népunésve publike.

Ne parim, né ushtrimin e detyrave dhe funksioneve zyrtare, népunesi publik nuk
dubet té ndikobet nga interesat e ngushta personale, nuk mund té krijojé perfitime apo
avantazhe pér vete, pér familjarét, té afermit apo personat e tjeré fizike dhe juridike,
me té cilét ndan interesa ekonomike ose politike, por té veprojé né ¢do rast me ndershméri
dhe paanési. Nderkohé qé pyetja qé shtrobet pér diskutim lidhet me faktin nése konflikti i
interesave éshté njé element qé i paraprin né ¢do rast veprimeve kriminale té kryera nga
funksionarét publiké né njé proceduré prokurimi, sic mund té jeté rasti i veprés penale té
shkeljes sé barazisé né tendera dhe ankande apo korrupsioni pasiv i funksionaréve publiké’.

Ky punim synon té béjé njé analizé té legjislacionit shqiptar né drejtim té instrumenteve
ligjore, né parandalimin e konfliktit té interesave né fushén e prokurimeve, duke
trajtuar edhe ndalimet kryesore té interesave private té zyrtareve publiké sipas ligjit
té parandalimit té konfliktit té interesave. Nga ana tjetér, synon té trajtojé lidhjen e
pashmangshme gé ekziston midis njé situate té pazgyidhur apo fshebur konflikti interesi
me ekzistencén potenciale té konsumimit té njé vepre penale korruptive apo shkelje té
barazisé né tendera nga ana e funksionaréve publike.

Fjalé kyce: Konflikt interesi, zyrtar publik, prokurim publik, korrupsion, instrument ligjor.

1 Neni 259 dhe 260 I Kodit Penal

1. Instrumentet ligjore pér parandalimin e abuzimeve né fushén e
prokurimeve té fondeve publike apo ankandeve

Prokurimet publike éshté fusha mé e ndjeshme nga rreziku pér korrupsion dhe
konflikt interesi. Kjo pér faktin se kontratat pér prokurime publike, pér shkak té
réndésisé dhe vlerave pasurore publike qé kané, jané té rrezikuara né ¢do kohé
qé t€ démtohen nga veprimi i interesave private té zyrtaréve té€ pérfshiré né kété
vendimmarrije.

Me qéllim parandalimin e rasteve t€ abuzimit me prokurimet publike, ligjvénési
ka parashikuar disa instrumente ligjoré dhe konkretisht:

Ligji nr.9643, daté¢ 20.11.2006 “Pér prokurimin publik” i ndryshuar, ka
parashikuar se autoriteti kontraktor €shté i detyruar t€ refuzojé njé oferté ose
kérkesé pér pjesémarrje né tender, nése operatori ekonomik ose kandidati éshté né
kushtet e konfliktit té interesit. (neni 26/1 germa b).

Nga ana tjetér, ligji nr.9367, daté 7.4.2005 “Pér parandalimin e konfliktit té
interesave né ushtrimin e funksioneve publike” i ndryshuar, i ka kushtuar njé nen
té vecanté ndalimit té lidhjes sé kontratave me palé njé institucion publik(neni 21),
duke e konsideruar lidhjen e njé kontrate si njé vendimmarrje té€ veganté publike
dhe me risk pér t'u démtuar apo cenuar nga interesat private té zyrtaréve. Konflikti
i interesave né lidhjen e kontratave me palé njé institucion publik éshté njé 1loj
i veganté i konfliktit rast pér rast t€ interesit. Neni 21 i ligjit pér parandalimin e
konfliktit t€ interesave ka sanksionuar ndalimet e interesave private té zyrtaréve
né dy nivele té ndryshme. Jané parashikuar ndalime té posagme pér kategori té
caktuara zyrtarésh, pavarésisht rolit t€ tyre né lidhjen e kontratave me palé njé
institucion publik (pikat 1 dhe 2 té nenit 21) dhe ndalime té tjera q¢ varen nga roli
konkret i zyrtarit né vendimmarrjen pér kéto kontrata (pika 3).

Risku pér pérfitime t€ padrejta té€ zyrtaréve nga kontratat publike, fonde apo
pasuri shtetérore, potencialisht ekziston pér shkak té funksionit dhe pozicionit
té tyre, duke pérdorur “ndérhyrjet” né kompetencat e zyrtaréve vartés. Pér kété
arsye, duke synuar parandalimin e abuzimit pér shkak t€ pozicionit publik, ligji ka
parashikuar disa ndalime t€ posagme t€ sanksionuar né nenin 21 té ligjit PKI sipas
s€ cilés, zyrtaré té larté té shtetit’ nuk mund t€ pérfitojné nga kontratat me palé njé

2 Kategorité e pérfshira né ndalimin e nenit 21 pika 1, jané: Presidenti i Republikés; Kryeministri,
zévendéskryeministri, ministrat e zévendésministrat; Deputetét; Gjyqtarét e Gjykatés Kushtetuese
e t& Gjykatés sé Larté; anétarét e Késhillit té Larté té Drejtésisé (KLD), Prokurori i Pérgjithshém,
Kryetari i Kontrollit té€ Larté té Shtetit (KLSH), Avokati i Popullit, anétarét e Komisionit Qendror té
Zgjedhjeve (KQZ), Inspektori i Pérgjithshém i Inspektoratit t€ Larté t¢ Deklarimit dhe té Kontrollit
té Pasurive (ILDKP); Anétarét e enteve rregullatoré (Késhilli Mbikéqyrés i Bankés sé Shqipérisé,
pérfshiré Guvernatorin dhe Zévendésguvernatorin, té konkurrencés, telekomunikacionit; energjisé;
furnizimit me ujé, t€ sigurimeve, letrave me vler€, mediave); Sekretarét e Pérgjithshém, drejtorét e
departamenteve, drejtorét e pérgjithshém dhe népunésit e nivelit t€ mesém drejtues té institucioneve

institucion publik, pavarésisht se ata mund t€ mos jené né asnjé moment té pérfshiré
apo pjesé e vendimmarrjes pér lidhjen e asaj kontrate. Pra, kufizimi i pérfitimit
nga fondet apo pasuria publike, éshté i lidhur vetém pér shkak té€ pozicionit té
zyrtarit dhe nuk ka lidhje me vendimmarrjen konkrete apo rolin e zyrtarit né kété
vendimmarrje. Ndalimet e pércaktuara né nenin 21 pika 1 t€ ligjit nr.9367, daté
7.4.2005, i ndryshuar, (duke mbajtur parasysh né ¢do rast pérjashtimet qé vet ligji
ka pércaktuar né rastet e ndalimit t€ lidhjes sé kontratave®), zbatohen, né té njéjtén
masé, edhe pér personat e lidhur me zyrtarét e lartpérmendur sipas nenit 24 té tij.
Sipas konceptit té ligjit té parandalimit té konflikti té interesit, rrethi i personave
té lidhur me zyrtarin jané bashkéshorti/ja, bashkéjetuesi/ja*, f€mijét madhoré dhe
prindérit e zyrtarit dhe bashkéshortit/es.

NE ligj éshté pércaktuar shprehimisht se cili do té jeté rrethi i zyrtaréve t€ ciléve
ju ndalohet né ményré absolute té pérfitojné nga kontratat me pal€ njé institucion
publik. Konkretisht né pikén 1 té nenit 21 té ligjit t€ parandalimit té€ konfliktit t&
interesave éshté pércaktuar se:

Asnjé individ, kur ky njésobet me njé zyrtar né njérin nga funksionet e
pércaktuara né kreun 111, seksioni 2 té kétij ligyi, gjyqtarét e prokurorét né nivelin
e giykatés sé shkallés sé paré e né até té apelit, dhe asnjé shogéri tregtare, ortakéri
a shogeri e thieshté, ku ky zyrtar zotéron, né ményré aktive apo pasive, aksione a
presé né kapital, né ¢farédo sasie, nuk mund té lidhé kontraté ose nénkontraté me
asnjé institucion publik.

Per zyrtarét e nivelit té mesém drejtues té parashikuar ne nenin 31 dhe per
zyrtarét e parashikuar né nenin 32 té kreut té 111, seksioni 2 té kétij ligyi, ndalimi
sipas pikes 1 té kétij neni, pér shkak té interesave private té zyrtarit, té percaktuara
neé kété piké zbatohet vetem né lidhjen e kontratave né fushen e territorit dhe té
Juridiksionit té institucionit, ku punon zyrtari. Ky ndalim zbatohet edhe kur palé
éshté njé institucion i varésisé’.

Ndérkohé qé sipas ligjit, pér zyrtarét e nivelit t€ mesém drejtues dbe pér zyrtarét
e parashikuar né nenin 32 té kétij ligji ndalimi sipas késaj pike, zbatohet vetém né
lidhjen e kontratave né fushén e territorit dhe t€ juridiksionit té institucionit, ku
punon zyrtari. Ky ndalim zbatohet edhe kur palé éshté njé institucion i varésisé.

Pér géllim té nenit 21 pika 1 dhe 2 trajtohen vetém rastet kur zyrtari né
marrédhéniet me njé institucion publik shfaqet si individ, person fizik tregtar,

gendrore, si dhe ¢do zyrtar tjetér, né ¢do institucion publik, qé éshté, té paktén, i barasvlershém pér nga
pozicioni me kéta zyrtaré. Gjyqtarét e prokurorét né nivelin e gjykatés sé shkallés sé paré e né até té
apelit; Népunésit e nivelit t€ mesém drejtues, por vetém pér kontratat e lidhura né fushén e territorit
dhe té juridiksionit té tyre.

*  Shiko nenin 21 pika 4 té ligjit nr.9367, daté 7.4.2005, i ndryshuar

*  Shtuar me ligjin nr.44/ 2014

profesion i liré ose kur si palé shfaget ¢do person juridik né formén e njé organizmi
fitimprurés né té cilin zyrtari zotéron interesa pasurore, té tilla si aksione apo pjesé
né kapital.

Personat e lidhur me zyrtarin, né kuptim dhe zbatim t€ ligjit t€ parandalimit
té konfliktit té interesave jané bashkéshorti/ja, fémijét né moshé madhore dhe
prindérit e zyrtarit dhe bashkéshortit/es”. Ligji pércakton shprehimisht se, jo vetém
zotérimi i interesave té drejtpérdrejté, por edhe té térthorté® nga ana e zyrtarit ose
personave té lidhur me t€, pérbéjné interes privat té zyrtarit. Pra, konsiderohet
interes privat i zyrtarit ose personave té lidhur me t€, edhe nése ai/ata zotéron/jné
aksione, pjesé né kapital, etj., n€ njé shoqéri qé nga ana e vet zotéron aksione apo
pjesé né kapital né njé shoqéri t€ dyté, ku kjo e dyta éshté palé né kontraté (neni 25
pika 2 e ligjit nr.9367, daté 7.4.2005 i ndryshuar).

Nga ana tjetér, aplikimi i sistemit té prokurimit elektronik ka qené njé ndér
instrumentet strategjiké né luftén kundér korrupsionit né€ két€ fushé. Sistemi, mbi
té gjitha ka synuar té rregullojé dhe zgjidhé njé ndér problemet mé té médha
né sistemin e prokurimeve né Shqipéri- mungesén e transparencés, shmangien e
pabarazisé né€ tendera t€ operatoréve ekonomiké dhe parandalimin e korrupsionit.
Pavarésisht faktit se prokurimi elektronik ka ndikuar né parandalimin e rasteve
abuzive dhe pérfitimeve t€ paligjshme, fenomeni vazhdon té ekzistojé dhe
korrupsioni né fushén e prokurimeve publike mbetet njé nga problemet mé té
médha, jo vetém té vendit toné. Praktika ka treguar se ushtrimi i njé pozicioni
zyrtar €shté e rrezikuar né ¢do kohé té démtohet nga interesat private té zyrtaréve.
Kjo éshté arsyeja qé ligjvénési, me qéllim parandalimi ka parashikuar njé séré
ndalimesh dhe kufizimet té interesave private té zyrtaréve, qé variojné né varési té
funksionit publik dhe rolit té tyre né vendimmarrjet publike.

Neni 21 pika 3 e ligjit nr.9367, daté 7.4.2005, i ndryshuar parashikon se:

‘3. Pavareésisht pércaktimeve té béra né pikat [ e 2 té kétij neni, ndalobet lidhja
e kontratave ndérmjet njé institucioni publik apo ¢do institucioni publik tjeter té
varésisé, nga njéra ané dhe njé individi, personi fizik a juridik apo ndonjé formé
tjetér ortakerie, nga ana tjeter, kur plotésohen, njékohésisht, kushtet e méposhtme:

a) zyrtari, gé ushtron funksionet né kété institucion publik ka kompetencé
thelbésore dhe pércaktuese né vendimmarrjen e procesit té vlerésimit té ofruesve
dhe té ofertave apo né pércaktimin e termave té kontratés;

b) ky zyrtar ka njé interes privat, sipas pércaktimeve té nenit 37 té Kodit té
Procedurave Administrative, apo té nenit 709 té Kodit Civil, ose ka njé interes té
lojit té pércaktuar né pikat 1 e 2 té kétij neni’.

5 Neni 25 pika 2 parashikon se: “Ndalimi i lidhjes sé kontratave, sipas ¢do rasti té pércaktuat né nenin
21 té keétij ligji, zbatohet edhe né rastin kur zotérimi i aksioneve ose i pjeséve né kapital lidhet me njé
shoqéri tregtare, ortakéri a shoqéri té thjeshtg, e cila zotéron aksione apo pjesé né kapital té njé shogérie
tregtare, ortakérie ose shoqérie té thjeshté, kur kjo e fundit shfaqet si palé né lidhjen e njé kontrate”.

Vet ligji e ka cilésuar shprehimisht dhe né ményré shteruese rrethin e zyrtaréve
pérgjegjés né njé rast t€ mundshém konflikti interesi dhe ndalimet pérkatése:

 Zyrtari q€ ka kompetencén thelbésore dhe pércaktuese né vendimmarrjen
e procesit t€ vlerésimit t€ ofruesve (Komisioni i vlerésimit té ofertave,
zyrtarét/grupi i zyrtaréve té caktuar pér shqyrtimin e ankesave, )

* zyrtari g€ ka kompetencén thelbésore dhe pércaktuese né pércaktimin e
termave t€ kontratés (Titullari, zyrtarét qé béjné specifikimet teknike dhe
hartojné termat e referencé)

kur ka njé interes privat, sipas pércaktimeve té nenit 37 té Kodit té Procedurave
Administrative, apo té nenit 709 té Kodit Civil, ka vetém njé alternativé zgjidhje:
T¢ deklarojé interesin privat dhe té pérjashtohet nga vendimmarrja.

Njé instrument tjetér ligjor, qé gjen zbatim né shumé legjislacione té vendeve té
tjera éshté dhe vendosja e disa kufizimeve pér punésimin e ish-zyrtaréve (kategori
té caktuara me rol dhe kompetenca thelbésore né administrimin dhe menaxhimin
e fondeve publike) né sistemin privat pas lénies sé detyrés. Pér t€ parandaluar
rastet e mundshme t€ konfliktit té interesave, pér shkak té pozicionit té zyrtarit,
informacionit qé mund té disponojé dhe keqpérdoré pér shkak té funksionit,
ndikimeve té mundshme ndaj kolegéve etj. konsiderohet e nevojshme realizimi i
shképutjeje prej 2-3 vjetésh, para punésimit né sektorin privat.

Sa i pérket legjislacioneve té tjera t€ rajonit, periudha e kohés e aplikuar pér
kufizime pér kalimin e zyrtaréve publiké né sektorin privat varion nga 1 vit
(Bullgaria, Moldavia dhe Mali i Zi), 2 viet (Spanja) deri né 3 vjet (Maqedonia)°.

Pér ta konkretizuar, mund t€ marrim si shembull hipotetik, rastin e njé drejtuesi
institucioni i cili, doréhiget nga funksioni dhe punésohet né njé kompani private
si drejtues teknik. Kompania ku éshté punésuar ky ish drejtues konkurron dhe
fiton né njé prokurim publik, ku té gjitha specifikimet teknike ishin konceptuar
dhe hartuar né kohén kur drejtuesi teknik i tyre, ishte né krye té institucionit
(autoritetit kontraktues).

NE legjislacionin toné té€ brendshém ekziston njé rregullim ligjor, qé i afrohet
konceptit té€ kufizimit té interesave private pas mbarimit t€ ushtrimit té funksionit
publik. N€ nenin 17 té ligjit nr. 9131, daté 08.09.2003, “Pér rregullat e etikés né
administratén publike” parashikohet se:

‘Ndalimi i pérfagésimit né konfliktet me administratén publike. Per njé
periudhé kohe 2-vjecare pas largimit nga detyra, ish-népunési nuk dubet té
peérfagésojé asnjé person ose organizaté né njé konflikt ose marrédhénie tregtare
me administratén publike shqiptare pér detyrén qé ai ka kryer ose né vazhdimési
té sajy’.

¢ Comparative study of rules “Rules and experiences on integrity issues”, Iniciativa Rajonale Antikorrupsion

(RAI), Shkurt 2012

JUS & JUSTICIA / NR.9 / VJESHTE 2014 79




Fjorida Ballauri

Pavarésisht se ky ligj e ka té parashikuar shprehimisht ndalimin e pérfagésimit
né konfliktet me administratén publike té njé ish-zyrtari pér njé periudhé 2 vjegare,
zbatimi i tij né praktiké has né dy mangési themelore. E para lidhet me faktin se
ky ligj ndalon vetém pérfagésimin nga ish-zyrtari, té njé personi apo organizate
né njé konflikt apo marrédhénie tregtare me institucionin pér t€ cilin ka kryer
detyrén, pa i dhéné zgjidhje rastit kur zyrtari fsheh marrédhénien e re té€ punésimit
dhe pérfiton prej saj. Né prokurimet publike, operatori ekonomik pérfagésohet nga
pérfagésuesi ligjor dhe autoriteti kontraktues apo operatorét e tjer€, potencialisht
nuk kané mundési té jené né dijeni té kétij konflikti interesi. Ndérkohé, mangésia
e dyté qé paraget ky ligj, lidhet me fushén e zbatimit té tij.

Né nenin 2 pika 2 té ligjit nr.9131 daté 8.9.2003 “Pér rregullat e etikés né
administratén publike” parashikohet se:

Dispozitat e kétij ligji nuk pérbéjné detyrim per té zgjedburit, anétarét e
Keshillit te Ministrave dhe gjyqtaret’.

Pra, nga zbatimi i kétij ligji aktualisht jané t€ pérjashtuar anétarét e Késhillit té
Ministrave, gjyqtarét dhe té zgjedhurit, ku pérfshihen deputeté, kryetaré Bashkie,
komune, qarku dhe Késhillat pérkatés. Pra, éshté njé kategori e konsiderueshme
zyrtarésh té cilét jané té€ pérjashtuar nga veprimi i kétij ligji.

2. Nénkontraktimi né prokurimet publike

Njé tjetér problem qé lidhet me prokurimet publike dhe kryesisht pér kontratat
me fond né vlera té konsiderueshme si p.sh., ndértime rrugésh, koncesionesh etj.,
ka gené dhe mbetet nénkontraktimi. Nénkontraktimi éshté pérdorur si njé ményré
pér t€ fshehur pérfshirjen né prokurorime apo pérfitimin e padrejté té zyrtaréve té
ndryshém t€ cilét pér shkak t€ ndalimeve ligjore, nuk mund t€ pérfitojné nga fondet
publike. Edhe pse ligji ndalon pérfitimin nga fondet publike té zyrtaréve té larté
pérmendur mé sipér (apo personave té lidhur me ta) dhe ndalonte pjesémarrjen
e tyre né prokurime publike, njé ndér alternativat e mundshme té€ shmangies sé
ndalimeve ligjore ka gené nénkontraktimi.

Me ndryshimet e ligjit t€ parandalimit t€ konfliktit té interesave miratuar me ligjin
nr.86/2012 daté 18.9.2012, zyrtarit apo personave té lidhur me té i ndalohet tashmé
edhe pérfitimi nga kontratat publike me ané té€ nénkontraktimit. Me sanksionimin
shprehimisht né ligj t€ kétij ndalimi, parandalohen rastet e gjetjes sé¢ klauzolave té
mundshme pér shmangien nga kufizimet ligjore, duke hequr késhtu mundésité
e pjesémarrjeve fiktive né tendera publiké apo kontrata administrative, té cilat
efektivisht realizohen népérmjet nénkontraktimit, nga ata persona/shoqéri qé pér
shkak té kufizimeve ligjore nuk mund t€ pérfitojné nga fondet apo pasuria publike.

Ndérkohé né nenin 61 “Nénkontraktimi” té ligjit nr.9643, daté 20.11.2006 “Pér
prokurorimin publik”i ndryshuar éshté parashikuar se:

“1. Autoriteti kontraktor, né njoftimin e kontratés ose né dokumentet e
tenderit, u kérkon oferz‘uesm té tregojneé né ofen‘m‘ e tyre pérqindjen e kontratés,
qé ata mendojné té nénkontraktojné te palet e treta, si dhe nénkontraktorin e
propozuar’.

Pra, pércaktimi dhe pérzgjedhja e subjektit nénkontraktor varet nga
propozimi i operatorit ekonomik, duke mos ju nénshtruar ndonjé procedure
kualifikimi apo konkurrimi dhe aktualisht nuk ka instrumente kontrollues qé
vihen né 1évizje pér kété qéllim. Sipas vendimeve dhe udhézimeve té€ Agjencisé
sé Prokurimit Publik né dokumentet Standarde té Prokurimeve’ tashmé éshté
pérfshiré né té gjitha rastet edhe “Deklarata mbi konfliktin e interesit” dokument
i detyrueshém pér plotésim nga operatori ekonomik. Kjo deklaraté éshté njé
dokument i detyrueshém pér plotésim, mungesa e té cilit ¢on automatikisht
né skualifikim té kompanisé qé kérkon té konkurrojé. Sipas kétij dokumenti,
operatori ekonomik népérmjet pérfagésuesit té tij ligjor, deklaron nén
pérgjegjésiné e tij se éshté né dijeni té ndalimeve dhe kufizime té ligjit té
parandalimit t€ konfliktit té interesave dhe se asnjé nga zyrtarét pércaktuar né
Kreun III, Seksioni II te ligjit nr. 9367, daté 7.4.2005, dhe né kété deklaraté,
nuk zotéron interesa private né ményré té€ drejtpérdrejté ose té térthorté me
personin juridik qé ai pérfagéson.

Kjo deklaraté éshté njé instrument shumé i réndésishém pér vijueshmériné e
procedurés sé prokurimit, por edhe t€ procedurés administrative apo penale qé
mund té ndiget né njé rast shkeljeje. Ajo ¢faré del e domosdoshme dhe emergjente
éshté gé institucionet té marrin masat qé té reflektojné né praktiké ndryshimet
ligjore.

Pérfshirja né nenin 21 t€ ligjit PKI edhe e nénkontraktimit obligon institucionet
pérgjegjése té krijojné instrumentat qé do t€ identifikojné dhe kontrollojné
kompanité qé do té pérfshihen si nénkontaktore né njé kontraté pér shérbime
mallra etj., t€ prokuruara nga fondet publike.

Ky dokument, “Deklarata e konfliktit té interesave”, duhet té plotésohet me
ndryshimet e fundit ligjore dhe operatorét ekonomiké népérmjet pérfagésuesve
ligjore, duhet té deklarojné nén pérgjegjésiné e tyre se, asnjé nga zyrtarét pércaktuar
né Kreun III, Seksioni II te ligjit nr. 9367, daté 7.4.2005, nuk zotéron interesa
private né ményré té drejtpérdrejté ose té térthorté me kompaniné qé ai pérfagéson
apo me kompaniné nénkontraktore té tij.

7 https://www.app.gov.al/ep/BiddingDocuments.aspx

3. Konflikti i interesave si element gé i paraprin veprés penale té
korrupsionit apo shkeljes sé barazisé sé pjesémarrésve né tendera
apo ankande publike

Identifikimi, trajtimi dhe zgjidhja e njé situate konflikt interesi realizohet brenda
njé procedure administrative e cila sipas ligjit duhet té€ ndérmerret nga institucioni
pérgjegjés® (apo institucioni epror) ku zyrtari qé ka interesin privat ushtron
tunksionin, por mund t€ realizohet edhe brenda njé hetimi administrativ té kryer
nga institucioni kontrollues (ILDKPKI®) kur ky vihet né 1évizje kryesisht apo me
kérkesé té paléve t€ interesuar. Rezultatet e njé procedure administrative lidhur
me situatat e konfliktit té interesave dhe shkeljen e ligjit nr.9367, daté 7.4.2005 i
ndryshuar, mund té ¢ojné né marrjen e masave disiplinore ndaj zyrtarit pérgjegjés,
marrjen e masave administrative me gjobé'® nga ana e ILDKPKI apo paraqitjen e
kallézimit penal nga ana e institucionit ndaj zyrtarit kur gjykon se shkelja e kryer
pérbén vepér penale''. Vepra penale qé lidhet drejtpérdrejt me prokurimet publike
éshté parashikuar né neni 258 té€ Kodit Penal dhe konkretisht:

Shkelja e barazisé sé pjesémarrésve né tendera ose ankande publike”. “Kryerja
nga personi i ngarkuar né funksione shtetérore apo né shérbim publik i veprimeve
né kundérshtim me ligjet qé rregullojne, liriné e pjesémarrjes dhe baraziné e
shtetasve né tendera ose ankande publike, per té krijuar avantazhe ose privilegje
té padrejta pér té tretet, dénohet me burgim gjer né tre vjet’.

Subjekte té késaj vepre penale mund té jené té gjithé kategorité e zyrtaréve
qé pérfshihen né procedurat e vendimmarrjes sé prokurimeve ose ankandeve
publike, g€ nga pércaktimi i termave té referencés, fondit limit e deri ne lidhjen
dhe ekzekutimin e kontratés. Kéta zyrtaré me qéllim qé t€ krijojn€ avantazhe pér
subjekte t€ caktuara mund t€ krijojné lehtésira g€ mundésojné shpalljen fitues té
njé operatori ekonomik, né kémbim t€ pérfitimeve g€ ky i fundit premton apo i jep
zyrtarit. Kjo mund té realizohet népérmjet votimit né komisionin e vlerésimit té
ofertave té€ zyrtarit pérkatés, pércaktimit t€ kritereve q€ favorizojné njé operator té
caktuar, pércaktimin e kritereve vlerésuese evazive, etj.

Nga ana subjektive’, krimi kryhet me dashje té drejtpérdrejté dhe me qéllim

8 Shiko nenet 27 dhe 38 t€ ligjit nr.9367, daté 7.4.2005 “Pér parandalimin e konfliktit té interesave né
ushtrimin e funksioneve publike”I ndryshuar

° Inspektorati I Larté I Deklarimit dhe Kontrollit té Pasurive dhe Konfliktit té Interesave

10 Neni 44 i ligjit nr.9367, daté 7.4.2005 i ndryshuar

1 Neni 40/1 i ligjit nr.9367, daté 7.4.2005 i ndryshuar

12 Neni 258 i K.Penal, ndryshuar me ligjin nr.23/2012

13 E drejta penale, Pjesa e posacme, £.460

pér té krijuar avantazhe ose privilegje té padrejta pér t€ tretét, nisur nga motivet
se e ka té€ aférm, mik, shok apo ka interesa té tjeré materiale apo morale. Pra,
ato interesa private' t€ renditura né ményré shteruese edhe né ligjin e konfliktit
t€ interesave’, pér shkak té sé cilave zyrtari duhet né ¢do rast té shmanget nga
vendimmarrja. Ekzistenca e konfliktit té interesave né vendimmarrje té tilla,
vé pérballé pérgjegjésisé institucionin pérkatés apo institucionin epror pér té
kontrolluar mé tej procedurat e ndjekura dhe vlerésimin nése zyrtari/rét kané
konsumuar elementét e ndonjé vepre penale duke vepruar me kegbesim pér té
ardhur pasoja konkrete. Nga ana tjetér, duhet theksuar se vepra penale e shkeljes sé
barazisé né tendera dhe ankande konkurron edhe me veprén penale t€ korrupsionit
pasiv té zyrtaréve publiké (neni 259 dhe 260 i Kodit Penal) pérderisa interesi privat
i marrjes sé€ pérfitimit t€ parregullt pér veté apo pér té tjeré, lidhet me kryerjen
apo moskryerjen e njé veprimi g€ lidhet me funksionin e tij. Ndérsa, lidhur me
konkurrimin e nenit 258 té Kodit Penal “Shkelja e barazisé sé pjesémarrjes ne
tendera dhe ankande publike” me até té neni 248 t€ Kodit Penal “Shpérdorimi i
detyrés”, vlen pér t’u trajtuar praktika e ndjekur nga Gjykata e Larté. Né njé vendim
té Kolegjit Penal t€ Gjykatés sé Larté, trajtohet rasti ku dy gjykatat e shkalléve mé
té uléta kishin dénuar me burgim pér shpérdorim detyre dhe shkelje té barazisé né
tendera, dy shtetas njéri né pozicionin e Kryetarit t¢ Entit Prokurues dhe tjetri né
Komisionin e Prokurimit. Gjykata e Larté ka pushuar ¢éshtjen né ngarkim té té
pandehurve pér veprén penale té shpérdorimit té detyrés duke 1€né né fuqi vetém
dénimet pér sa i pérket veprés penale t€ Shkeljes s€ barazisé né tendera. Ndér té
tjera né vendim Kolegji Penal éshté shprehur se: “ Vepra penale e shpérdorimit té
detyres nuk konkurron me até té shkeljes sé barazisé né tendera, prandaj né kundérshtim
me parimet e té drejtés penale, dy té gjykuarit jané deklaruar fajtoré dbe denuar dy heré
peér té njéjtin veprim kriminal™.

Nga pérmbajtja e nenit 248 te K Penal, del se nga ana objektive kjo veper kérkon
“...kryerjen ose mos kryerjen e veprimeve, ose mos veprimeve né kundérshtim me ligjin
qé perben mos pérmbushje té rregullt té detyreés ... > ndérkohe qé né menyreé té posagme
dhe shumé mé specifike ligivénési té njéjtén menyré veprimi ose mos veprimi té subjektit
e ka parashikuar si elementé té anés objektive té vepres penale ge parashikon dispozita e

14 Interesat privaté té zyrtarit jané ata interesa qé pérputhen, pérmbajné, bazohen ose burojné nga: a) té
drejta dhe detyrime pasurore té ¢do lloj natyre; b) ¢do marrédhénie tjetér juridiko-civile; ¢) dhurata,
premtime, favore, trajtime preferenciale; ¢) negocime té€ mundshme pér punésim né té ardhmen nga
ana e zyrtarit gjaté ushtrimit t€ funksionit apo negocime pér ¢do lloj forme tjetér marrédhéniesh me
interes privat pér zyrtarin, pas lénies sé detyrés, sé kryer nga ai gjaté ushtrimit té detyrés; d) angazhime
né veprimtari private me qéllim fitimi ose ¢do lloj veprimtarie, qé krijon t€ ardhura, si dhe angazhime
né organizata fitimprurése dhe jofitimprurése, sindikata ose organizata profesionale, politike, shtetérore
dhe ¢do organizaté tjetér; dh) marrédhénie: i) familjare apo té bashkéjetesés; ii) té komunitetit; iii)
etnike; iv) fetare; v) t€ njohura té miqésisé apo té armiqésisé; e) angazhime t€ méparshme, nga té cilat
kané buruar ose burojné interesa té pérmendur né shkronjat e mésipérme té kétij neni.

15 Neni 5 i ligjit nr.9367, daté 7.4.2005 i ndryshuar

16 Vendimi nr.450 daté 09.05.2007 i Kolegjit Penal té Gjykatés s¢ Larté

nenit 258 te K. Penal. Kjo dispozité, anén objektive e lidh me kryerjen e veprimeve né
kundershtim me ligjet qé rregullojné liriné e pjesémarrjes né tendera, cka bén gé veprimet
shpérdoruese té subjektit né rastet kur preken marrédhéniet juridike gé garantojné
baraziné e pjesemarrésve né tendera, dubet té kualifikohen sipas nenit 258 té K. Penal.
Edpe pse né kéto veprime jané té pranishme elementét e veprés penale té shperdorimit té
detyres, vepra dubet te kualifikobet si shkelje e barazisé né tendera, pasi veté ligivénési
kété lloj shperdorimi e ka cilésuar si vepér penale té posagme. Ne kété perfundim té con
dhe pérmbajtja e nenit 248 té K. Penal, sipas té cilit, veprimet kriminale mund té
kualifikohen si shpérdorim i detyrés nése fakti ... “nuk pérbén vepér tietér penale ...”.

NEé analizé té lidhjes sé pashmangshme qé ekziston midis konfliktit té interesit
dhe shkeljeve né procedurat e prokurimit publik apo veprave penale té korrupsionit
dhe shkeljes sé barazisé né pjesémarrjen né tendera apo ankande publike, vlen pér
t’u trajtuar njé rast i gjykuar né Gjykaté té Larté.

Né Vendimin nr.269 i vitit 2012, Gjykata e Larté ka prishur vendimin e
Gijykatés s¢ Apelit qé kishte vendosur pafajésiné e dy té gjykuarve pér veprén
penale té Shkeljes sé barazisé né tendera, té€ parashikuar né nenin 258 té Kodit
Penal. Kolegji Penal ka 1éné né fuqi vendim e gjykatés sé shkallés sé paré, e cila
ka dénuar dy zyrtarét L.P né pozicionin e kryetarit té€ Bashkisé dhe njékohésisht
Kryetar i Entit Prokurues dhe Gj.M né pozicionin e Nénkryetarit té Bashkisé dhe
Kryetar i Komisionit té Vlerésimit té Ofertave, pér veprén penale té parashikuar
nga neni 258 i Kodit Penal.

NE arsyetimin e saj, Gjykata e Larté, ndér té tjera ka vérejtur, se t€ gjykuarit me
veprimet e tyre t€ kundérligjshme kané favorizuar njé subjekt privat né procedurat
e tenderimit té€ fondeve publike né dém té subjekteve t€ tjera pjesémarrése né
tenderin e zhvilluar né datén 27.03.2008.

Kolegji Penal ka konstatuar se: “Komisioni i Vierésimit té Ofertave nuk éshte
hetuar né lidhje me konfliktin e interesit té kandidatéve.

Ne kundeérshtim me pércaktimet e Nenit 26 té ligjit nr.9643, daté 20.11.2006. “Pér
Prokurimin publik” pérfaqésuesi i operatorit fitues, PG, né datén 27.03.2007, éshté
zgjedhur anétar i Késhillit té Komunés Shéngjin’.

MEé tej Kolegji Penal i Gjykaté sé Larté, né mbéshtetje té vendimit pér rastin
konkret ka analizuar disa nga elementét e veprés penale té nenit 258 té Kodit
Penal, anén objektive dhe até subjektive kur shprehet se:

“Format e kryerjes sé késaj vepre penale nga ana objektive jané dy: 1) pengimi
i paléve pér té marré pjesé né tender/ankand dhe 2) vlerésim i pabarabarté i
njé kushti/disa kushteve té plotésuar nga té gjitha palet. Pra, pavarésisht se
presémarreésit jané né kushte té barabarta konkurrimi, njéri apo disa nga kéto kushte
vlerésohen né menyré jo té barabarté nga KVO dhe vetém ky/kéta kushte dhe asnjé
tjetér té pas sjellin fitoren e njérit pjesémarrés dhe skualifikimin e pjesemarrésve té

tjeré. Nga ana subjektive, krimi kryhet me dashje té drejtperdrejté dhe me géllim
pér té krijuar avantazhe ose privilegje té padrejta pér té tretét, nisur nga motivet
se e ka té aférm, mik, shok apo interesa té tjera materiale ose morale. Subjekt i
krimit jané vetém personat e ngarkuar me njé funksion shtetéror, ose me shérbim
publik; né rastin konkret, i gjykuari L.B Kryetari i Komunés si kryetar i entit
prokurues, si dhe i gjykuari Gj.M né detyrén e nénkryetarit té Keshillit Komunés
dhe njékohésisht kryetar i komisionit té vlerésimit té ofertave té tenderit”.

Pra, né rastin konkret pozicioni i pérfagésuesit ligjor té€ operatorit, g¢ mbante
njékohésisht dhe detyrén e anétarit t€ Késhillit té¢ Bashkisé, pérbén shkak ligjor
pér skualifikimin e shoqérisé qé ai pérfagésonte, né zbatim té ligjit té€ nr.9643,
daté 20.11.2006. “Pér Prokurimin publik” dhe ligjit nr.9367, daté 7.4.2005 “Pér
parandalimin e konfliktit té interesave..”

Ky konflikt interesi, i ka parapriré konsumimit t€ veprés penale té shkeljes
s€ barazisé né tendera dhe ankande. Shkelja e kritereve ligjore dhe kritereve té
prokurimit té vendosura nga vet enti prokurues, me qéllim kualifikimin e kompanisé
s€ pérfagésuar nga shtetasi PG konfirmon dijeniné e ploté té funksionaréve
publiké pér situatén e konfliktit t€ interesit, té cilét me vetédije e kané lejuar té
ndodhte, madje duke krijuar avantazhet dhe premisat pér skualifikimin e padrejté
té kompanive té tjera.

Zbatimi dhe respektimi i ligjit t€ konfliktit t€ interesave nga funksionarét
publiké té ngarkuar me procedurat e prokurimit, do t€ kishte shmangur ardhjen
e pasojave dhe parandalimi qé né fazén e paré€ nuk do t€ kishte pérfunduar deri
né konsumimin e veprés penale té shkeljes sé barazisé né tendera dhe ankande

publike.

Konkluzione

Kohét e fundit, konflikti i interesit éshté béré njé ¢éshtje kyce né debatin publik
dhe kjo jo vetém né sektorin publik, por edhe né até privat. Krijimi i mundésive
té reja t€ bashképunimit midis sektorit publik dhe atij privat pér shérbime, mallra
etj., kané rritur té ashtuquajturat “zona gri”, ku konflikti i interesave mes privates
dhe publikes éshté shtuar ndjeshém veganérisht né fushén e prokurime pér fonde
publike.

NE parim, q€ njé zyrtar t€ bjeré né konflikt interesi pér shkak té interesit privat,
prezumohet se ky interes privat q¢ dominon mbi até publik, éshté njé interes mé i
larté se vazhdimésia e ushtrimit t€ detyrés publike. Pra, zyrtari né rastin e shkeljes
sé ligjit vepron nisur nga dy arsye kryesore, ose €shté i garantuar se pavarésisht
shkeljes, nuk do t€ keté pasoja ose interesi tjetér i cili e shtyn drejt shkeljes éshté
aq 1 madh sa mund ta “justifikojé” pér té€ humbjen e funksionit. Rastet e tjera, kur

zyrtari vepron me risk, pra me idené se “shkelja nuk do t&€ zbulohet” teorikisht
duhet t€ jené té rralla apo sporadike, por mund té kthehen né fenomene si efekti
“domino” nése shkeljet nuk evidentohen dhe rastet nuk ndéshkohen.

Nése zyrtari do té ishte i ndérgjegjshém nga praktika se shkelja e ligjit dhe
moskryerja e detyrave né pérputhje me ndershméri, paanési, pérgjegjési etj., do té
kishte si kosto sé paku largimin e tij nga detyra, fenomeni i abuzimit me detyrén
apo pér shkak t€ detyrés, do té ulej ndjeshém. Kujdesi dhe interesi personal pér té
vazhduar kété detyré do ta shtynte ¢do zyrtar drejt respektimit t€ ligjit Praktika
e kétyre 20 viteve té tranzicionit né vendin toné ka treguar se shembujt pér
edukimin e brezave t€ rinj, apo elités politike nuk kané qené frymézuese né kété
drejtim. Situatat e konfliktit té interesave ndodhin mé sé shumti aty ku mungojné
ose nuk jané efektivé instrumentet kontrollues. Dhe kur flasim pér instrumente
kontrollues, nuk flasim pér institucione kontrolli té ngritura posagérisht pér kété
qéllim apo me ligje t€ vecanta. Por pér instrumente qé ¢do institucion duhet té
ngrejé dhe veprime qé duhet té ndérmarré né zbatim té ligjit. Lidhur me konfliktin
e interesave ligji detyron institucionet t€ jené aktivé né identifikimin, trajtimin,
parandalimin dhe zgjidhjen e rasteve té konfliktit té interesave. Pavarésisht se
detyrimin dhe pérgjegjésiné e drejtpérdrejté pér té shmangur dhe zgjidhur situatat
e konfliktit t€ interesit i ka vet zyrtari, nga pérgjegjésia para ligjit nuk shmangen
eprorét apo institucioni epror q€ detyrohen t€ veprojné né parandalimin e rasteve.

Legjislacioni joné i brendshém ka té parashikuar njé séré instrumentash
ligjoré pér té parandaluar rastet e shkeljeve dhe pérfitimet e paligjshme nga ana
e operatoréve ekonomiké apo zyrtaréve nga fondet publike. Njé mekanizém qé
ka funksionuar né kété drejtim ka qené dhe aplikimi i prokurimit elektronik.
Njékohésisht, parashikimi i ndalimeve té posagme t€ interesave private pér kategori
té caktuara zyrtarésh né ligjin e parandalimit té konfliktit té interesave éshté njé
tjetér instrument i réndésishém parandalues.

Pavarésisht faktit se prokurimi elektronik ka ndikuar né parandalimin e
rasteve abuzive dhe pérfitimeve té paligjshme, fenomeni vazhdon té ekzistojé dhe
korrupsioni né fushén e prokurimeve publike mbetet njé nga problemet mé té
médha jo vetém té vendit toné.

Ndérkohé, nisur nga niveli i larté i perceptimit t€ korrupsionit né vendin toné',
éshté pér t'u vlerésuar nevoja e vendosjes s€ kufizimit pér punésim né sektorin
privat té zyrtarit qé largohet nga detyra, pér njé periudhé té caktuar (1-2 vjet) si njé
ményré pér té shmangur ndikimet, ndérhyrjet e mundshme, apo keqpérdorimin e
té dhénave t€ administruara pér shkak t€ funksionit nga ana e ish-zyrtaréve.

Edhe pse tashmé kemi njé legjislacion mé té ploté pér sa i pérket ¢éshtjes
sé nénkontraktimit né kontratat me pal€ institucionin publik dhe ndalimeve
pérkatése, duhet t€ merren masa pér zbatimin né praktiké té saj. Mund té themi
se instrumentat monitorues dhe kontrollues pér zbatimin né praktiké mungojné,

7 Raportet e monitorimit dhe vlerésimit te Transparency International, 2008-2014

Konflikti i interesit dhe veprat penale né fushén e prokurimeve publike

ose jané joefektive. Marrja e rolit aktiv t€ institucioneve publike né parandalimin,
evidentimin dhe trajtimin e rasteve t€ konfliktit té interesave, ashtu si¢ parashikohet
dhe né ligjin'® nr.9367, daté 7.4.2005 “Pér parandalimin e konfliktit té interesave..”
i ndryshuar, do té ndikonte né parandalimin e rasteve t&€ mundshme t€ abuzimit
me fondet publike.

Praktika ka treguar se rastet e anulimeve té prokurimeve publike, apo
procedimet penale pér vepra penale si korrupsioni pasiv i zyrtaréve apo shkelja
e barazisé né tendera, jané iniciuar nga ankimi dhe denoncimi i operatoréve
ekonomiké, té cilét kané kundérshtuar procedurat e ndjekura té prokurimit publik.
Prezantimi, njohja dhe ndérgjegjésimi i vazhdueshém mbi legjislacionin né fushén
e konfliktit t€ interesave, t€ operatoréve ekonomiké qé veprojné né sektorin privat
dhe konkurrojné pér té fituar kontrata pér fonde publike, éshté njé instrument i
réndésishém né parandalimin, evidentimin dhe ndéshkimin e rasteve té€ abuzimit
té zyrtaréve me fondet publike.

